
Verstaan hoe jou
uittree-annuiteit werk

Deur Rynoe Smith, PSG Wealth-adviseur

en van my kollegas by die

Fidusiére Instituut van Suider-

Afrika het onlangs 'n artikel oor

uittree-annuiteite (UA'e) geskryf,

en ek het besluit om nog 'n eiertjie
daaroor te |&. In beginsel is 'n UA 'n‘pen-
sioenfonds’ (spaarproduk) vir 'n persoon
wat sy eie pensioen wil skep of aanvul. UA’e
word deur die Wet op Pensioenfondse, 1956
(Wet 24 van 1956) gereguleer.

Soos my kollega ook noem, besit jy
nooit die UA nie, maar is bloot geregtig
op sekere voordele by aftrede (néd ouder-
dom 55). Daar is beperkte omstandighede
waarin jy wel voor 55 toegang tot jou UA
sal kry, byvoorbeeld drie jaar nadat jy nie
meer 'n Suid-Afrikaanse inwoner vir in-
komstebelastingdoeleindes is nie, of as die
UA volop betaal en sy waarde minder as
R15 000 is.

Onttrekkings uit die UA

By aftrede sal jy tot een derde van jou
kapitaal en 'n verpligte ‘pensioen’ uit die
oorblywende deel toegang kry. Hierdie
‘pensioen’ kan verskeie vorme aanneem,
hetsy 'n gewaarborgde lewenslange pen-
sioen of 'n lewende annuiteit waar jy self
die onttrekkingsvlak bepaal (tussen 2,5
en 17,5%). Die Gedragsowerheid vir die
Finansiéle Sektor (FSCA) bied riglyne in dié
verband.

Indien jy aftree-ouderdom bereik (55
jaar of ouer, en ooreenkomstig die fonds-
reéls) en die waarde van jou UA (totale
waarde by 'n versekeraar in die geval
van meer as een UA) minder as R247 500
beloop, kan jy die totale UA onttrek.

Enige onttrekking is natuurlik onder-
hewig aan belasting volgens 'n afsonder-
like belastingskaal. Hierdie vrystelling is
eenmalig beskikbaar gedurende jou leef-
tyd. Dus word enige vorige of toekomstige
onttrekking saamgevoeg om die belas-
baarheid te bepaal.

Hou in gedagte dat die UA nie voor
aftree-ouderdom aan jou behoort nie. Vir
insolvensiedoeleindes sal skuldeisers dus

van egskeiding vorm dit egter deel van jou
boedel, tensy jy na 1 November 1984 buite
gemeenskap van goedere getroud is en die
aanwasstelsel nie van toepassing is nie.

Dit is uiters belangrik om in die
egskeidingsbevel korrek daarna te verwys.
Dikwels word verkeerdelik na 'n ‘pensioen-
belang’ verwys, wat hemelsbreed van jou
UA se waarde verskil. In baie gevalle sal
pensioenbelange net 'n klein gedeelte van
die fondswaarde verteenwoordig.

Hantering van die UA by afsterwe
Dit is belangrik om te verstaan hoe 'n UA
by jou afsterwe hanteer gaan word. Jy

as ‘eienaar’ van die UA kan alleenlik by
die raad van trustees van die UA-fonds
aanbeveel aan wie die voordele uitbetaal
moet word. Die trustees mag ingevolge
artikel 37C van die Pensioenfondswet
anders besluit. Hiervolgens moet die trus-
tees bepaal wie jou afhanklikes is, en vol-
gens hul diskresie besluit watter gedeelte
aan wie uitbetaal moet word.

Die impak van koste

Om die impak van koste in jou UA'e te ver-

duidelik, kan dit soos volg opgedeel word:

1.  UA'e deur versekeraars (1980 tot
vroeé 1990°%).

2. UA'e deur versekeraars, met effekte-
trusts as basis (na 1990).

3. UA'e deur beleggingshuise, met effek-
tetrusts as basis (na 1990).

UA'e wat tussen 1980 en 1990 beskikbaar
was, is hoofsaaklik deur lewensverseke-
raars aangebied en was besonder duur.
Die aanvanklike koste soos makelaarskom-
missie en bemarkingskoste (versekeraar se
koste) is as 'n‘lening’ (teen hoé rente) oor
die produktermyn ingevorder. Dit is soos
om 'n swembad met 'n groot waterlek te
probeer volmaak!

Hierdie produkte het ook 'n hoé
administratiewe en beleggingskoste
gehad. Dit was in wese 'n kontrak tussen
die belegger en versekeringsmaatskappy,
en by enige ‘eensydige’verandering van die

kontrak, is groot beéindigings- of noterings-
koste gehef.

Indien die belegger vroeér as wat die
kontrak bepaal, afgetree het, is twee tipes
koste gehef - die uitstaande koste op die
‘lening’ en die gekapitaliseerde waarde van
die toekomstige administratiewe koste. Na
1990 het die reguleringsowerheid inge-
gryp deur riglyne daar te stel. Ongelukkig
bestaan die kontraktuele verpligting steeds,
wat beteken dat heffings nog sal geld as jy
veranderinge maak.

Voordelige nuwe-generasie UA'e

In die vroeé 1990’s het beleggingshuise
die UA-mark betree met aansienlik goed-
koper produkte en sonder beéindigings-
en/of noteringskoste.

Om dié voordeel van nuwe-generasie
produkte te benut, terwyl jy nog van die
ou produkte in jou portefeulje het, moet
jy eers 'n kwotasie vir 'n artikel 14-oordrag
(UA-oordrag van een administrateur na 'n
ander) kry, om die beé&indigingskoste vas
te stel. Daarna sal 'n kostevergelyking en
-projeksie bepaal of die skuif kostedoel-
treffend is of nie. Dit is 'n redelike ingewik-
kelde oefening wat verkieslik deur 'n
CFP-gekwalifiseerde finansiéle beplanner
gedoen moet word. [T

Die inligting in hierdie artikel is nie finan-
siéle, belasting-, regs- of beleggingsad-
vies nie en die maatskappye in die PSG
Konsult Groep waarborg nie die geskik-
theid of potensiéle waarde daarvan nie.
Aangesien individuele behoeftes en
risikoprofiele verskil, stel ons voor dat
jy 'n gekwalifiseerde finansiéle adviseur
raadpleeg indien nodig. PSG Wealth
Financial Planning (Edms) Bpk is 'n
gemagtigde finansiéle diensverskaffer.

Vir meer inligting, kontak
Rynoe Smith van

PSG Wealth Preller Walk by
082 453 3320 of
rynoe.smith@psg.co.za.

nie daarop beslag kan Ié nie. In die geval




